
Premye koze  

Ayiti te antre nan angajman kominote edikasyon entènasyonal la te pran pou l ÁÓÉÒÅ ȰÙÏÎ ÂÏÎ ËÁÌÉÔÅ 

edikasyon ak aprantisaj san rete pou tout moun depi kounye a jouk 2030 (Objektif devlopman dirab 

ÎÉÍÅ×Ï τɊȱȢ  

Nouvo Politik nasyonal fòmasyon pwofesè ak pèsonèl ankadreman yo, gason kou fi, (PNF/ENE, 

MENFP, 2016) apiye sou Deklarasyon ak Kad aksyon Incheon an ak sou Plan estratejik pou 

devlopman Ayiti pou l tounen yon peyi k ap soti nan soudevlopman an 2030.  Li rekonèt pwofesè 

yo, gason kou fi,  jwe yon wòl akonpayman nan demach transfòmasyon sosyete ayisyen an. 

PEF/ENE a ap chèche bay sistèm edikatif ayisyen an pwofesyonèl ansèyman ak ankadreman ki 

otonòm, ki asepte valè etik yo, ki respekte dwa moun ak règ pwofesyon yo, ki gen konpetans  

pwofesyonèl ak nan domèn yo anseye yo pou yo fòme sitwayen ki respekte valè yo, ki gen disiplin, 

travayè gason kou fi, ki serye, ki kapab respekte prensip yon sosyete demokratik pou patisipe nan 

kreyasyon yon sosyete ouvè, ki resevwa tout moun, ki pran direksyon pwogrè ak devlopman dirab 

gras a fòmasyon entelektyèl, mànyèl ak teknolojik  yo genyen. 

Depi 1963 jouk 2013, plis pase 240,000 moun mouri nan katastwòf natirèl epi plis pase 9 milyon 

moun te viktim ann Ayiti. 50% kon sa nan viktim yo se timoun. Byen souvan, katastwòf yo nui 

edikasyon timoun yo nan limite kantite ki ale lekòl ak kalite lekòl yo. Pandan tranblemanntè 2010 la 

ann Ayiti, 38,000 elèv ak 1,300 pwofesè kon sa pèdi lavi yo. Mete sou sa, plis pase 4,228 lokal lekòl 

kraze oubyen sibi domaj.  

Pou n efikas nan diminye ris katastwòf ki menase kominote yo, sa enpòtan pou nou rekonèt wòl 

edikasyon nan redui frajilite ak nan ranfòse kapasite rezistans. Edikasyon ka ede moun jwenn 

konesans, konpetans ak atitid ki nesesè pou yo prepare yo epi pou yo jere katastwòf yo. Edikasyon 

ede elèv yo ak kominote yo rekòmanse mennen lavi nòmal tou. 

Se sa k fè Ministè Edikasyon Nasyonal ak Fòmasyon Pwofesyonèl (MENFP) gen obligasyon pou li 

asire l fòmasyon sou jesyon ris ak dezas (JRD) jwe yon wòl  kle  nan ranfòse kapasite rezistans 

popilasyon an. Entegre JRD nan sistèm edikatif fòmèl la: (i) ap ede sove lavi anpil moun epi l ap ede 

evite dega moun sibi, (ii) l ap anpeche aktivite ansèyman yo kanpe oswa l ap ede yo rekòmanse vit, 

epi (iii) l ap bay popilasyon an plis kapasite rezistans pou l ka redui enpak ekonomik, sosyal ak 

kiltirèl li sibi lè yon menas tounen reyalite. 

MENFP ak Direksyon Pwoteksyon Sivil (DPS) prepare modil fòmasyon senp sa a pou direktè ak 

pwofesè 1ye ak 2zyème sik, an patenarya avèk Òganizasyon Nasyonzini pou Edikasyon, Syans ak 

Kilti (INESKO/UNESCO) ak Pwogram Nasyonzini pou Devlopman (PNID/PNUD) pou yo entegre JRD 

nan sistèm edikatif ayisyen an fòmèlman epi selon prensip estanda. Men seksyon nou jwenn nan 

modil sa a: 

¶ Blòk 1: Nosyon ris ak dezas 
¶ Blòk 2: Katastwòf ak fason yo jere l 
¶ Blòk 3: Redui ris ak dezas nan lekòl ak nan anviwònman lekòl 
¶ Blòk 4: Fòme moun pou yo redui ris ak dezas 

Gen twa dokiman nan modil la: 

¶ Mànyèl fòmatè a  
¶ Kaye egzèsis patisipan an 
¶ Dokiman sipò a  

 

MENFP ta renmen pwopoze modil sa a kòm dokiman referans pou tout patnè gouvènmantal, non-
gouvènmantal ak entènasyonal ki vle travay nan fòmasyon sou JRD nan lekòl ann Ayiti. Sizoka yo ta 
fè yon chanjman nan dokiman sa a, y ap bezwen prezante l bay Direksyon fòmasyon ak 
pèfeksyònman MENFP a pou li apwouve li, yon fason pou li rete nan liy priyorite nasyonal yo.  

Konpetans p ou yo devlope  

Konpetans n ap chèche a: Analize ris ak dezas ki ka vini sou kominote lekòl la pou nou ka adopte 

atitid ki nesesè yo avan yon katastwòf, pandan yon katastwòf epi aprè, pou nou asire sekirite nou 

nan ka ijans epi pou aktivite edikasyon yo kontinye. 

Eleman konpetans  

I- Devlope kapasite aktè ki nan lekòl yo bezwen pou yo travay nan redui ris ak dezas 
II- Fè pwomosyon pou yon edikasyon fòmèl nan JRD  
III - Egzekite yon plan travay nan edikasyon ki kapab redui ris ak dezas  

Eleman konesans modil la  

¶ Blòk 1: Nosyon ris ak dezas 
¶ Blòk 2: Katastwòf ak fason yo jere l 
¶ Blòk 3: Redui ris ak dezas nan lekòl  ak nan anviwònman lekòl 
¶ Blòk 4: Fòme moun pou yo redui ris ak dezas 

Teknik animasyon  

Teknik animasyon nou bay priyorite nan dokiman sa yo se yon seri teknik ki ankouraje aprantisaj 
pa konpetans (APK). Aktivite yo prevwa pou devlopman konesans y ap chèche yo sèvi ak metodoloji 
sa a yo espesyalman: 

¶ Aprantisaj nan dyalòg:  brase lide ( moun bay lide yo sou yon tèm, yo asepte tout lide yo 
avan yo triye yo, avan yo òganize yo, avan yo evalye yo); diskisyon a de, nan ti gwoup epi ak 
gran gwoup la okonplè, espoze miltimedya sou fòm dyalòg (elèv, pwofesè  ak fòmatè yo 
envite prepare yo sou  JRD ); 

¶ Aprantisaj afektif:  moun kominike santiman yo sou ris ak dezas, yo fè egzèsis kote yo mete 
yo nan sitiyasyon moun ki viktim katastwòf yo ap travèse a; 

¶ Aprantisaj sou fòm ankèt:  rechèch ak analiz ann ekip sou ka y ap etidye, rechèch sou 
entènèt, travay sou fòm pwojè; 

¶ Lòt kalite aprantisaj nan esperyans:  montaj fim, jwèt an gwoup, jwèt wòl, pyès teyat 
(esketch, mim, maryonèt), jwèt demonstrasyon, reyinyon lekòl sou kesyon ki gen rapò ak 
dezas. 

Metòd evalyasyon  

¶ Evalyasyon sou fòm dyagnostik pou chèche konnen vrè bezwen patisipan yo nan domèn 
jesyon ris ak dezas. 

¶ Evalyasyon kòm ladrès fòmasyon pandan seyans lan pou ede fòmatè a evalye tèt li ak 
patisipan yo pou l ka adapte fason li anseye ak bezwen yo.  

¶ Evalyasyon kòm ladrès fòmasyon pou patisipan yo evalye tèt yo epi pou yo sèvi ak 
mwayen ki nesesè pou korije feblès yo. 

¶ Evalyasyon global pou verifye sa patisipan yo aprann pandan fòmasyon an dapre 
konpetans y ap chache a. 

BLÒK 1 ɀ Nosyon senp nan jesyon ris ak dezas 

Konpetans pou yo devlope  

Premye pati sa a nan modil la la pou l devlope konpetans pwofesè ak direktè lekòl: 

Á pou yo analize valè dega katastwòf yo fè nan kominote yo ann Ayiti; 

Á pou yo dekri konsèp teknik ki gen rapò ak jesyon ris ak dezas epi pou yo analize yo;  

Á pou yo dekri katastwòf popilasyon peyi d Ayiti a te viv nan tan pase yo epi pou yo analize yo  

dekwa pou yo prevwa ris k ap vini pi devan yo; 

Á pou yo fè lis prensipal menas ki genyen sou kominote peyi d Ayiti a, pou yo analize yo, epi 

pou yo konprann kòman yo ka tounen dezas natirèl; 

Á pou yo egzamine vilnerablite/frajilite kominote peyi d Ayiti nan sitiyasyon  dezas ansanm 

ak vilnerablite  moun poutèt yo gason oubyen fi  osinon poutèt yo gen yon andikap 

espesyalman; 

Á pou yo ranfòse nivo metriz patisipan  yo nan konsèp senp jesyon ris ak dezas epi pou yo 

evalye yo.  

Eleman konpetans  

- Analiz valè dega katastwòf yo fè nan kominote yo ann Ayiti;  

- Deskripsyon ak analiz konsèp teknik ki gen rapò ak jesyon ris ak dezas; 

- Deskripsyon ak analiz katastwòf popilasyon peyi d Ayiti a deja viv  pou nou byen prevwa ris 

k ap vin demen yo; 

- Idantifikasyon ak  analiz prensipal menas ki sou kominote peyi d Ayiti a epi konprann 

kòman yo ka tounen dezas natirèl; 

- Analiz vilnerablite kominote nou yo nan moman dezas ansanm ak vilnerablite espesyalman 

poutèt yo gason oubyen fi osinon poutèt  andikap yo genyen; 

- Ranfòsman ak evalyasyon nivo konpetans patisipan yo nan konsèp senp jesyon ris ak dezas. 

1. Nosyon senp nan domèn jesyon ris ak dezas  

 

Yon katastwòf  rive lè yon gwo ris  tounen reyalite. Yo pale de katastwòf lè fenomèn nou t ap tann 
nan rive epi li lakòz anpil domaj sou yon seri byen ki vilnerab yon kote, yon lè. Se yon gwo evènman 
brital ki reyèl ki lakòz yon kantite domaj ki depase nivo dega sosyete a ka asepte. Li kapab gen rapò 
ak fenomèn natirèl, fenomèn teknolojik oswa fenomèn moun lakòz ki pwodui katastwòf la. 
 

Ris katastwòf = Posiblite natirèl oswa menas * Vilnerablite / 
Kapasite repons  
 
Pa gen yon bagay ki egziste tout bon vre nou ka rele katastwòf 
ȰÎÁÔÉÒîÌȱȢ Menas yo natirèl epi, an jeneral, nou pa ka evite yo, tankou 
siklòn, inondasyon, sechrès ak tranblemanntè. Men, nou pa ka evite 
ËÁÔÁÓÔ×ĔÆ ÙÏ ÅÐÉ ÙÏ ÐÁ ȰÎÁÔÉÒîÌȱ1. 
Kòm egzanp Posiblit e danje natirèl , annou pran yon tranblemanntè 
nivo 7 ki frape yon gwo vil. Valè dega li fè nan vil la depann de 
vilnerablite  konstriksyon vil la yo ak vilnerablite  popilasyon an. 
Èske kay yo ak lekòl yo solid? Èske moun ka jwenn lopital k ap 
fonksyone si gen tranblemanntè? Kapasite repons vil la diminye yon 
pati nan konsekans katastwòf la.   

Pa egzanp, regleman ki sevè nan domèn konstriksyon ka garanti 
moun bati kay yo ak lekòl yo daprè prensip parasismik (kont 
tranblemanntè) yo. Yon popilasyon ki konn ki jan pou l konpòte l lè 
gen yon tranblemanntè gen tout chans pou l pi byen sòti pase yon 
popilasyon ki pa konn sa pou l fè ditou (INESKO/UNESCO, 2013). 

Nan rejyon Amerik Santral ak Karayib la, Ayiti se youn nan peyi ki pi 
espoze anba fenomèn natirèl ki pote danje sou planèt la. Aprè Kiba, se 
li menm ki sibi plis fenomèn natirèl (ouragan, siklòn, inondasyon, 
sechrès, tranblemanntè)2.  

1.1 Posiblite dan je 

Yon posiblite  danje  se yon fenomèn ki ka lakòz moun mouri oswa moun pèdi mwayen pou yo viv. 
Se kapab rezilta yon kòz natirèl (tranblemanntè, tanpèt, inondasyon, tè ki deplase, sechrès, 
sounami, vòlkan), oubyen aktivite moun (aksidan endistriyèl, konfli vyolan, eksetera.). 

Yon posiblite danje pa tounen katastwòf oswa dezas si li pa rann moun viktim (pa egzanp, yo pa wè 
yon siklòn ki devaste yon zile kote ki pa gen moun tankou yon katastwòf). Nivo konsekans li genyen 
sou moun mache ak de (2) lòt faktè nan ekwasyon an: vilnerablite ak kapasite (UNESCO, 2013). 

Gen diferan kalite menas danje: 

Á Posiblite danje jewolojik: tankou tranblemanntè, sounami, vòlkan, tè ki kase, tè ki tounen 

dlo. Yo gen rapò avèk mouvman k ap fèt anndan vant tè a ak sou tè a jewoloji etidye.  

Á Posiblite danje idwometeyowolojik: tankou tanpèt, onn twopikal, ouragan, siklòn, eks. Se 

gwo gwo evènman klimatik ki gen rapò ak meteyowoloji. 

                                                             
1 Réduction des risques de catastrophes: un instrument pour la réalisation des objectifs du Millénaire pour le 
développement, UNISDR, 2010  
2 Cartes et etude de risques, de la vulnérabilité et des capacités de réponse en Haiti, OXFAM, 2009 

 

 

imaj 1. Diferans ant menas, vilnerablite ak risk 

1.1.1. Posiblite danje idwometeyowolojik yo  

Siklòn, tanpèt, inondasyon  

Mo siklòn nan sòti nan yon mo grèk kyklos ki vle di wonn. Se yon tèm meteyowolojik yo itilize pou 
yon zòn kote lè ki nan atmosfè a ap fè wonn yon sant presyon ba lokal. Yo rele yo swa depresyon, 
swa sistèm siklonik. Plis diferans presyon an gwo, se plis van yo fò. Entansite siklòn nan depann de 
fòs van li bay yo. 

 
Imaj 2: Wout siklòn yo toujou pran nan tout mond lan. Sous : Cyclone extreme, 2016 

Siklòn ann Ayiti  

Petèt siklòn yo se fenomèn klimatik ki lakòz pi gwo dezas ann Ayiti (OXFAM, 2009). 

Jodi a, akoz gwo kriz nan anviwònman an, 
tout sistèm ki gen dlo ki ka bay gwo lapli 
reprezante yon menas sou peyi a. (OXFAM, 
2009). 

Fenomèn sa a yo fè dega ki pi grav lè yo 
bay inondasyon, tè ki deplase,  ak lanmè ki 
moute  kòm konsekans dirèk epi lè yo bay 
epidemi (malarya, tifoyid, dizantri, 
grip/deng, maladi chabon, kolera), bèt ki 
pèdi, danre ki pèdi san konte tout kalite 
gwo konstriksyon ak kay ki kraze kòm 
konsekans endirèk. (OXFAM, 2009). 

 
 
 

Imaj 3: Wout siklòn yo toujou pran ann Ayiti 

 
Pi fò tanpèt, siklòn oswa ouragan ki frape Ayiti yo kòmanse nan lanmè Afrik yo epi yo travèse 
Oseyan Atlantik la. Yo kòmanse tankou yon onn twopikal, yo tounen depresyon, aprè sa yo tounen 
tanpèt twopikal pou yo transfòme an siklòn alafen. (OXFAM, 2009). 

Sezon siklòn nan kòmanse depi 1ye jen 
jiska 30 novanm men gen plis ris ant mwa 
out ak mwa oktòb. (OXFAM, 2009). 

Tanpèt yo ak siklòn yo ka vini youn dèyè 
lòt jiska kat (4) nan yon mwa, menm jan 
sa te fèt an 2008 lè siklòn Fey, Gistav, Ana 
ak Ayk te frape Ayiti depi 18 out jouk 9 
sektanm (MARNDR, 2011). 

Konsekans ki mache ak siklòn yo, tankou 
inondasyon ak tè di deplase, ka afekte tout 
peyi a (MARNDR, 2011). 

  
              Imaj 4: ris inondasyon ann Ayiti 

Tè ki deplase ann Ayiti  
Gen tè ki deplase ak tè ki vin mou ann Ayiti paske gen anpil mòn nan peyi a, akoz aktivite sismik yo, 
akoz dlo ki enfiltre nan tè a, akòz ewozyon ak jan yo mal sèvi ak teritwa a (OXFAM, 2009). 

Zòn ki pi sansib yo se mòn yo, oswa zòn kote dlo ki enfiltre yo kapab kreye gwo presyon rapid 
(OXFAM, 2009). Gen ris pou tè vin mou nan vil ki tou pre rivyè  ak ravin  menm jan gen ris nan ti 
mòn ki kouvri ak kay nan mitan vil yo, espesyalman Pòtoprens ak Okap. (OXFAM, 2009).   

Sechrès  

Daprè Konvansyon Nasyonzini pou anpeche tè tounen dezè a, sechrès se yon fenomèn natirèl ki rive 
lè kantite  lapli nou te konn jwenn diminye  (OXFAM, 2009). 

Kontrèman pou katastwòf ki rive vit yo, sechrès pran tan pou l devaste yon rejyon. Li enstale l ti pa 
ti pa epi, firanmezi tan ap pase, li kraze brize nèt. Nan ka gwo sechrès, fenomèn nan konn pran 
plizyè lane, kèk fwa, epi li ka ravaje agrikilti avèk rezèv dlo yo3. 

Men konsekans sechrès kapab genyen (IFRC, 2016): 

Á Dezètifikasyon:  Chanjman kote yon zòn ki te deja sèch vin pi esteril. Li pa ka kenbe plant 
yo epi, ti pa ti pa, l ap tounen yon dezè. Byen souvan, se dezas ki lakòz  dezètifikasyon apre 
anpil tan. 

Á Famin, manke manje oswa rekòt ki pèdi:  Manke manje lè rekòt diminye anpil epi yo pa 
sifi pou satisfè bezwen ekonomik ak bezwen manje kominote yo. 

Á Epidemi:  Pou epidemic an, lè moun yo pa manje ase, yo vin pa ka reziste anba maladi  epi 
epidemi kèk maladi yo ka prevwa vin ogmante. Lè pa gen dlo, moun yo oblije sèvi ak dlo ki 
pa bon pou moun bwè epi sa favorize maladi. 

Á Migrasyon popilasyon:  Pwoblèm sekirite alimantè yo ka pouse moun yo deplase nan lòt 
zòn. 

                                                             
3 http://www.ifrc.org/fr/introduction/gestion-de-catastrophes/catastrophes/typologie-des-
catastrophes/secheresse/  

http://www.ifrc.org/fr/introduction/gestion-de-catastrophes/catastrophes/typologie-des-catastrophes/secheresse/
http://www.ifrc.org/fr/introduction/gestion-de-catastrophes/catastrophes/typologie-des-catastrophes/secheresse/

Á Sitiyasyon ijans konplike/konfli:  Emigrasyon an mas ki sòti nan zòn kote ki gen sechrès 
yo ka kreye konfli pou resous natirèl  tankou 
dlo ak tè nan kominote kote moun yo ale yo. 

Sechrès yo ann Ayiti  

Sechrès se youn nan pi gwo ris kèk kouch popilasyon 
an ka viktim ann Ayiti (OXFAM, 2009). 

Sechrès gen anpil relasyon ak aktivite dezètifikasyon 
an ak chanjman klimatik4 yo, menm zòn ki plase nan 
pozisyon kote gen anpil imidite kòmanse afekte 
gravman kounye a. 
 
     
 

     Imaj 5 : ris sechrès ann Ayiti 

 
1.1.2. Posiblite danje jewomòfolojik 5 

Tranblemanntè yo  

Yon tranblemanntè se rezilta fizik ki rive lè de (2) mas wòch glise bridsoukou a kote yon fay ki byen 
fon anndan plizyè kouch wòch ki fòme tè a. Yon tranblemanntè ka fèt byen fon, anndan youn nan 
kouch wòch ki fon nan tè a, kote wòch yo anba presyon fòs ki ka defòme yo. Wòch yo defòme, yo ka 
kraze, sa ka lakòz yo fisire pou yo bay fay yo. Presyon wòch yo ap fè nan fwotman fay yo fè yo libere 
enèji yo sou fòm onn sismik ki fè tè a tranble. 

 

 

Kote fisi a kòmanse a rele iposant oswa fwaye. Iposant lan ka twouve l pi ba  pase 600 km oswa a de 
twa kilomèt nan fon tè a. Episant yon tranblemanntè se kote tranblemanntè a parèt deyò sou tè a, 
nan sans li soti anba moute anlè tè a yo rele fwaye (Prépetit, 2011). Iposant lan anba tè a, episant la 
anlè tè a. 

Yo mezire fòs yon tranblemanntè, dapre sekous li lakòz yo sou yon echèl entansite (oswa echèl 
Mèkali) ki pote chif 1 rive jiska 9. Degre yo fè yo konnen ki efè tranblemanntè a ka genyen sou 

                                                             
4 Rapò OMD, PNUD Ayiti, 2014 
5 Comprendre les menaces naturelles pour mieux se protéger, Claude Prépetit, Haïti 2011 


